2015EKO URTARRILAREN 19AN UDALBATZARRAK EGINDAKO OHIZKO BILKURAREN AKTA.

Udalbatzarren Bilkura Aretoan, idazpuruko eguneko gaueko zortziak direnean, Alkateak deituta eta lehen deialdian, Udalbatzarra elkartzen da, jarraian adierazten gai zerrendarekin ohizko bilkura egiteko:

1.- AURREKO BILKUREN AKTEN ONARPENA (2014KO AZAROAREN 12KO ETA ABENDUAREN 10EKO BILKUREN AKTAK).

2 .- 2014KO KULTUR ETA KIROL ELKARTEEI DIRULAGUNTZAK BANATZEKO BALDINTZAK ONARTZEA.
3.- ALKATETZAREN ERABAKIAK.
4.- GALDE ERANTZUNAK

ETORRITAKO UDALBATZARKIDEAK:

ALKATE-LEHENDAKARIA

Edurne Albizu Ormazabal And. (Zegama Lantzen).

ZINEGOTZIAK

Francisco Gomez Anton Jn. (Zegama Lantzen).
Aquilino Perez Cires Jn. (Zegama Lantzen).
Mª Pilar Elorza Intxausti And. (Zegama Lantzen).
Joseba Izagirre Arozena Jn. (Zegama Lantzen).
Joseba Berasategi Telleria Jn. (Bildu). 

EZ ETORRITAKO UDALBATZARKIDEAK:
Xabier Arakama Ruiz de Egino Jn. (Bildu). 

Urko Gomez Ropon Jn. (Bildu). Ez etortzearen arrazoia ematen da.

Idazkaria, Igor Alustiza San Vicente. 
1.- AURREKO BILKUREN AKTEN ONARPENA (2014KO AZAROAREN 12KO ETA ABENDUAREN 10EKO BILKUREN AKTAK).

Alkateak, 2014ko azaroaren 12ko eta abenduaren 10eko bilkuren aktetan jasotakoari buruz nolabaiteko oharpenik adierazi nahi duten galdetzen die batzar-kideei.

Ez da oharpenik adierazten, eta beraz, aho batez onartutzat gelditzen dira adierazitako aktak.
2 .- 2014KO KULTUR ETA KIROL ELKARTEEI DIRULAGUNTZAK BANATZEKO BALDINTZAK ONARTZEA.
Alkateak, Kultura lantaldeak udalerriko Kultur eta Kirol Elkarteen artean 2014ko dirulaguntzak banatzeko prestatu duen araudiaren berri ematen du

Honen arabera, 2014. urteari dagokionez, Kultur eta Kirol Elkarteen artean 13.445,00 euro banatuko direla adierazten da, eskaerak aurkezteko epea, 2014ko otsailaren 12an ezartzen delarik. 

Hau ikusirik, Udalbatzarrak, aho batez, honako hau erabakitzen du:

Lehena.- 2014. urteko ekintzengatik herriko Kirol eta Kultur Elkarteen artean dirulaguntzak banatzeko prozedura eta irizpideak onartzea

Bigarrena.- Erabaki hau adierazitako Elkarteei jakinaraztea.

3.- ALKATETZAREN ERABAKIAK.

Idazkariak, Alkateak azkeneko ohizko bilkuratik hartutako erabakien berri ematen du:

· 2014ko azaroaren 19ko erabakia, lur orotako ibilgailu baten hornidura kontratua bideratzeari buruzkoa.

· 2014ko abenduaren 1eko erabakia, Flora Arana Alzaga andereak errekurtso bidez aurkeztutako eskaera onartuz.

· 2014ko abenduaren 5eko erabakia, Gipuzkoako Mendien 7/2006 Foru Araua aldatzen duen aurreproiektuari alegazioak onartuz.

· 2014ko abenduaren 11ko erabakia, Ostatua eta Kasinoko lokalen ustiapen eta erabilera fakturak onartuz.

· 2014ko abenduaren 11ko erabakia, Beruntze Txiki/Txarape eta Elizalde eremuetan energia aurrezteko argiteriaren hornidura eta jartzeko kontratua bideratzea onartuz.

· 2014ko abenduaren 12ko erabakia, Eusko Jaurlaritzari Aitxuri Herri Eskolan lanak bideratzeko laguntza eskatuz.
· 2014ko abenduaren 12ko erabakia, osasun zentroa mantentzeko gastuak konpentsatze aldera, Osasun Sailari 2014 ekitaldirako hitzartutako zenbatekoa jakinaraziz.

· 2014ko abenduaren 16ko erabakia, Zegamako langileei 2015eko ekaineko aparteko soldata aurreratzeko prozedura onartuz.

· 2014ko abenduaren 16ko erabakia, Tobera Musika Eskolari errege kabalgata antolatzeko baimena emanez.
· 2014ko abenduaren 23ko erabakia, Beruntze Txiki/Txarape eta Elizalde eremuetan energia aurrezteko argiteriaren hornidura eta jartzeko kontratua Luix Iluminación Inteligente S.L. enpresari, 35.713,18 eurotan (BEZ barne) eta 57.442,94 eurotan (BEZ barne) esleitzea onartuz.

· 2014ko abenduaren 30eko erabakia, Zegamako langileak 2015eko ekaineko aparteko soldata aurreratzeko aurkeztutako eskaerak onartuz.
· 2015eko urtarrilaren 14ko erabakia, faktura elektronikoak jasotzeko prozedurari arautzeari buruzkoa.

4.- GALDE ERANTZUNAK

· Joseba Berasategi Telleria zinegotziak, udalerrian Movistar enpresaren linea jarri ahal izateko dagoen arazoaz galdetzen du. Zentzu horretan, badirudi, gaur egun zerbitzua eskaitzen duen “kaxa”, beterik dagoela, eta horrenbestez, linea jasotzeko, luze itxaron behar dela adierazten da. Alkateak adierazten du arazo hau aspaldikoa dela eta kexa Movistar enpresari helarazi zitzaiola. Horrenbestez, egindako kexa horiek berraztertu eta gaur egun dagoen arazoa helarazi eta konpontzeko, Movistar enpresaren ordezkariei elkarrizketa bat eskatzea adosten da.

Aztertzeko gai gehiago ez dagoenez, hasieran aipatutako eguneko gaueko zortziak eta hogeita hamar minutu direnean Alkateak bilkurari amaiera ematen dio, esandakoa jasoarazteko, nik egiaztaturiko eta Alkateak sinaturiko akta hau egiten dudalarik.
	Eginbidea.

Aurrean transkribaturiko akta, ............... orri dituela jasotzeko, zenbakidun paperan .................. zenbakitik ......................... zenbakira eta Udalak emandako zenbakietan, .................. zenbakitik .......................... zenbakira jasota geratu delarik.

Zegama, 2015ko ....................k .......
	Diligencia. 

Para hacer constar que el acta que antecede tiene .......... folios, numerados del ........................ al ................. en número de papel timbrado y del .................. al ....................... en numeración dada por el Ayuntamiento.

Zegama a ......... de ...................... de 2015.

ALKATEAK/ LA ALCALDESA                                           IDAZKARIAK/ EL SECRETARIO
